
Там таlэв хоятат пеlа кератман уl. 
Мет воlаh вер кутна: ляль эваlт парта 
ёхтам нэhхэт касты харата хущта, мала 
яммаlтыты Таlа постам таl пеlа верта 
питlат па Россия хон мув Президент Вла-
димир Путин мийм партапсэт туhа-щира 
lэщатта. 

Щиты, Ямал мув физической культура па 
спорт департамент коща Александр Кусенко 
лавты ясаhна, регион хуват олты касты 
харата, ивейна 254 СВО эваlт парта ёх-
там нэhху яhхал, lув кутlаlна ветхощъёh 
мосмаlман оллат. 
Хыщам таl Россия хон мув хуват Мув 

сайlаты хоятат Таllы постыlыса, Ямал 
мувна па Год героев, щитна холам окруж-
ной па 67 муниципальной пиlтащиты хар 
верыlыса. Мет алаh пус туняl Ноябрьск 
васна «Быть воином – жить вечно» Кубок 
защитников Отечества манас, хата 41 нэhху 
кутlаlна кассат.
Тампус па мули нийl окружной касты 

хар верты вер ол. Щи томпына, ляль эваlт 
парта ёхтам ветеранат ораhна йи пус маты 
ох нятапсы lэщатlа – щит тренерат па 
касты ях, хой всероссийской па региональ-
ной касты харата алаh таха вуl. Нятапсы 
тынl вет щёрас эваlт ниlъёh щёрассы 
хайта веритаl.
«Йи ёр понман, муh мет ар нэhху касты 

харата хущта веритlу. Масl касh нэhху 
хоща ёхтаптата, ляль эваlт парта ёхат-
ман, олапсы иl ант лайс, муh lувиlаl 
ант ярэмасlу. Lытlу па веритlу нятта», 
– Ямал мув губернатор Дмитрий Артюхов 
лавас.
Губернатор lаhкар ху, Ямал мув lыпи 

политика департамент коща Сергей Кли-

Яммаlтыты па таксарlыты 
Таlэв питщас

ментьев, тампус манта питты пиlтащиты 
харат пущщи лаваlсаllы. Яммаlтыты Таl, 
аратэlна ниl йит яха алтаl: «Ямал мув 
нэhхэт тумтак олапсы» – физической куль-
тура па здравоохранение алhищ тута, «Мур 
тумтак олапсы» – мур кутlаlна ямас олтэl 
па мохыlаl няттэl ораhна, «Мув сыlат 
тумтак олапсы» – нэhхэт олапсы кон ат 
питаl, «Мос ант тайты тумтак олапсы» – 
йиlап мутрайт ат этlат, онттыды вер ямас 
ат манаl. Аратэlна, яммаlтыты Таl хоща 
мули 615 хар lэщатты вер ол.
Ямал мув экономика департамент коща 

Валерий Миронов па Россия хон мув 
Президент мийм партапсайт lэщатты вер 
нэпека эттасlы. Lув кутlаlна мет воlаh 
«Дальневосточной па Арктической ипотека» 
вуlамтам вер. Щиты, щимащ ипотека ар 
нявремаh хаттэlат эlты ищи вута рахта 
питаl, хой ялта хыщам нявремаl яlап 

Яlап таl тыlащ 1-мет хатl 2026-мет 
таl эваlт «Ямал мув ветеран» нэм йиlап 
щирна мата питса. Lув региональной 
льготной категория хоща лоhман ол, ня-
тапсына окружной бюджет эваlт мата 
питlайт. Тамхатl щимащ звание 25-кем 
щёрс нэhху тайl.

Йиlап ёхтам таl эваlт ветеранат ораhна 
маты ох нятапсы холам щёрс олта питl, 
щи лоhлат – ант ропытты пенсина олты 
нэhхэт, ант ропытты нэhхэт – ныhат, 50-
мет таl эваlт, яхат, 55-мет таl эваlт. 
Ямал мув ветеранат – хой щимащ нэм 

вутн касlыман, хуl па вай веlман ро-
пытты ораhна сытас, ох нятапсына таllаl 
пеlа ант вантман мата питlайт. Итта, касh 
тыlащ маты ох нятапсэhан тынl 1413 
соlкува па хат тын ораhна 1500 соlкува, 
lын нох вуlайhан. 
«Щиты lэщатты юпина нэhхэт эlты мет 

кон олта питl нятапсы ясна паятта, нэпек 
ар акатта ант маста питl, хув вантыта 
ищи ант питlайт. Ямал мув ветеранат, 
хой касh тыlащ щимащ нятапсы вута 
питl, индексация олты таlатна щирэlна 
веритта питlэl lуhатта камн соlкувайна 
касh нэhху охал эlатlа, щи онтасна вант-

та рахаl, хой мала-мала нятапсына холна 
мата питlа», – Ямал мув нэhхэт пиlна 
ропытты департамент коща lаhкар ныh 
Юлия Третьяк лавас.
Щи томпына «Ямал мув ветеран» нэм 

ищи йиlап щирна мата питlа. Ропытам 
таllаl томпына там таl эваlт иlэм ре-
гиональной майlапсы тайта маста питl. 
Щит ох майlапсы, меваl пос, медаль, 
знак, ропытты таха эваlт маты почётной 
звание нэпек, Ямал мув губернатор эваlт 
мийм майlапса.

Вера Лонгортова хансам потар

таl тыlащ алаhмет хатlна 2024-мет таlна 
сэмна питас, нявремат онттады тахайтна 
ропытты нэhхэт па вторичной хат лотты 
нэhхэт ораhна.

Вера Лонгортова хансам потар

«Ямал мув ветеран» нэм сытты ораhна майlапсы тайта масl

Няврэмат 
ураhан 
потрат 
ханшаl

Яlап таl тыlась оlаhмет 
хатl эlты округеван «Учи-
тель Ямала» программа 
яlап сезон пуншса. Рупит-
ты ёхатты утситы хоятат 
1,5 миллион соlкува унты 
сохаптаlайт.  

Вош ашкуlаятан рупит-
ты ёх йи миллион шитlат, 
куртан – 1,5 миллион 
соlкува. Ин округева ма-
тематика, естественной 
наука, китайской ясаh, 
билингвальной образование 
няврэмат утаlтаты хоятат 

Пулhават вошн курк тыlась хольмаh 
пеlа lапатмет хатl эlты ай кер тыlась 
оlаhмет хатl унты «Полярная звезда» 
ХХХ-мет арыты, якты касапсайн Пулhават 
па Волновахской район коллективат касты 
питlат. 

Хуlам номинация хуват: «Вокал», «Хоре-
ография», «Музыкальные субкультуры» па 
няl lув таl lовата lуhтасты категорияйн 
– яртъяh-ихосьяh, катхосьяh-няlхосьяh, 
ветхосьяh-нийlхус, ярхус-хольмаh пеlа 
lапат таl унты няврэмат па энамты ёх 
пиlтасьты питlат. Мосаh хоlна нийl таl 

Ямал мув 
каlаh 

энмаlты вер 
мет ямми 
lырамса

 
Хабаровской край сельской хо-

зяйство министерство Ямал мув 
каlаh энмаlты вер онттада пи-
тас. Щи ораhна кат департамент 
кутlанна видеоконференция хуват 
уйтантысhан.

Ямал мув агропромышленной ком-
плекс департамент коща lаhкар ныh 
Любовь Охман лавты ясаhна, lув 
Овс мув каlаh энмаlты вер пеlа 
онттыда lытlат, ищиты тащlаl 
энмаlта. Топ муh хощев щи ловат 
тащ сыяlата рахал, убойной кампа-
ния мет ямас ропытаl, каlаh нэhхэт 
ораhна ар нятапсы lэщатман ол.
Итта, Хабаровской минсельхоз, 

маты ох нятапсэт пущщи lырамтта 
lытаl. Чумовой капитал хоща мала 
лоhал, хоты шимlаh мир нявремат 
нятlайт, щит аса ощта lытlат.

Вера Лонгортова 

хансам потар 

Тумтак уlапса 
Таlан муйн 
lаваllаюв

Папуш тумтак уlапса Таlа поста-
ман уl. Щи веран Россия Президент 
Владимир Путин партам верат ин 
иса таlаhа верlайт. 

Ямал муван муй постаман уl, 
щит эlты округ куща Дмитрий 
Артюхов кущайт ун пасан суран 
актыlымаl порайн ястас.
Округ lоватан 600 вер туты вер 

уl. Яlап таl тыlащан 18-мет хатаlн 
Новый Уренгой вошан «Звёздный» 
нэмпи Дворец спорта хоща тумтак 
уlапсая постам Таl пуншlа.
СВО хоща уlам хоятат, хой ин 

лялясты хара ант яhхиlыйl па 
спорт щиран касыlыйl, оlаh тахая-
та питыlытэlан мойlапса тумпийн 
ох ёша паятты верытlат.
Щи тумпийн архорпи верат эlты 

потар верса. Мет вана па мосмаhа 
«Дальневосточная па Арктическая 
ипотека» вуйман тайlа. Щишан, там 
муван уlты хоятата кеншак питаl 
яlап хот шитты. Lув вер туты 
хоятат налоговый хота шимаlшак 
ох сохаптаты питlат. 
Там аратаl верат иса вантман 

тайlайт. Ма нумастэман, кашh тата 
уlты хоята, щит шеhк ныlа.

Аллина Тоярова ханшам потар

Няврэмат утаlтаты хоятат 
lаваllайт

«Полярная звезда» ХХХ-мет касапса манаl

унты ай эвиет па похат си уйтантопсайн 
арэмиlат па якlат. 
Заявкайт курк тыlась хуlамхосьяhмет хатl 

унты китты мосlат. Касапса кат хатl сыс 
манаl. Кашh номинацияйн нох питам ёх Гран-
при шитlат. Ёша паятты охаl lапатъяh сёрс 
соlкувая хойl.
Хоlна курк тыlасян Пулhават вошан «Сим-

фония Ямала» мир хуват манты касапса верlа. 
Россия, Китай, Италия, Колумбия, Япония па 
Казахстан муват эlты нарасъюхан ёнтты ка-
сапсайн уйтантыlат, касты харан юращlат.  

Альбина Тырлина ханшам потар 

па ВУЗат етшаптам энамты ёх 
lаваllайт. 
Си программа хося питты 

ураhан, курк тыlась ветхосьяhмет 
хатl унты заявка па сайт ху-
ват мосмитты документат китты 
мосlат. Си юпийн тестирование 
па собеседование экспертат пиlан 
манты. 
Ущ тыlась яhмет хатl унты 

пирыйм хоятат ястаlайт. Яlап 
тахайн няl таl рупитты мосаl. 
Яlпа ёхтам хоятат уlты па рупит-
ты вошеl lув пирыты верытlат. 
Хасям таlан имеhан-икеhан Та-

тьяна па Евгений Рогожниковhан 

О х с а р  в о ш а 
ёхатсаhан. Ярос-
лавской государ-
ственной педагоги-
ческой университет 
етшаман юпийн, 
мохты «Учитель 
Ямала» програм-
мая пиlтасьсаhан 
па Приуральской 
район пирысhан. 
Энамты хоятhан 
английской ясаh, 
музыка, история 
па обществознание 
предметат туlhан. 
Евгений Рогож-

ников ситы ястас: «Ай кур-
татан няврэмат утаlтаты хоя-
тат мет мосмитlат. Ашкуlайн 
ошаh, утаlтыты утситы няврэмат 
утаlтыlат. Вещкат, няврэмат пеlа 
самаh хоятат рупитlат. Округан 
архорпи касапсайт, уйтантопсайт 
веlси рупитты хоятат ураhан 
верlайт. Сит шеhк ям».
2025-мет таlан симась програм-

ма хуват ветъяh пеlа яртъяh хоят 
1,5 миллион соlкува шитас. 2012-
мет таl эlты 430 моlтас хоят си 
касапсайн пиlтасяс. 

Альбина Тырлина ханшам потар 

Москва вошан «Россия» Рут 
мир центран «Новогодняя Рос-
сия. Книга сказок» вантопса 
пуншса. Ван хатlап тыlась 
хуlамхосьяhмет хатl эlты ай 
кер тыlась оlаhмет хатl унты 
манты питаl. 

Ямал мувев сита нийl ре-
гион пиlан Овс мув уlапсаев 
этаlтаllы. Кашh lэсятам тахайн 
хоятат альlат, хоты lув уlты 
мувеlан монсят, йис потрат, 
щирlаl-пищlаl там йис уlапса 
пиlан lарпитман уllат. 
Округев этаlтыты хар шоши 

мир хоятlува па lув уlапсаеlа 
постаман уl. Ямал-Ири Ямал 
Ищкеh аки мойh хоятата хорам 
Овс мувев этаlтаl. Ёхтыlыты 
хоятат VR-сэм картыйн хорам 

Ямал мув нэhхэт 2025-мет таl йихощъёh тыlащ сыс СВО пеlа 
670 молтас поскан китсат, туняl эваlт щит ниl пус ар. Щимащ 
акция 2025-мет таl яlап таl тыlащ эваlт Ямал мув губернатор 
пунсас.

Айкеl сорашак 
мощатты ураhан

Там QR-код хуват 
lоhаты па вантаты, 

муйсыр нётопсайт СВО 
хоща уlты мохета 

маlайт. Щи тумпийн 
нэhlаlа, няврэмlаlа, 
аhкиlаlа па ащиlаlа 
ищи нётопса вуты 

рахаl.

ОБЪЯВЛЕНИЕ

Айкеlат

«Монсяh нэпек» вантопса манаl

суhев умасьlыты верытlат па 
округеван уlты шоши мир 
хоятlув пиlан иса уйтантыты, 
«Ямал-2030» проект хуват Ямал 

мувеван рупитты оlаh хоятат 
вантты па еllы манты уlапсаев 
шияlаты па тохи яhхамтыты. Си 
уйтантопсайн хоlна няврэмат па 

ун хоятат Анна Неркаги «Илир» 
ханшам потар хуват няврэмат 
ураhан lэсятам мульт- фильм 
вантты верытlат. Си кина ай 
эвиет па похат утаlтаl, хоты 
шоши мир уlапсаев па уlты 
мувев шавиты мосаl.     
Округ хоятlув кашh порайн 

симась воlаh уйтантопсаятан 
пиlтасьlат. Хон мув па па мув 
хоятат симась тахаята яhхман, 
аршак хорам мувев, тащаh 
уlапсаев эlты lэрапlат па Овс 
мувева ёхатты lэсятыlат. 
Яlап таl сютсяты хатlатан 

округ хоятlув мосаh Москва 
вошан ликамlат, lув па си ван-
топсая няврэмlаl пиlан яhхты 
верытlат. 

Альбина Тырлина ханшам потар

Ямал мув нэhхэт посканlаl ляльна китlаllаl 

 Щи акция хоща утхат ко-
щайт, общественникат, камн 
сот коллективат па аl нэhхэт 
пиlтащисат. Маты посканат 
ляльна киттэт алаhна, ямас 
вантlайт, lэщатlайт.
«Касh нэhху эlты, хой там 

акцияя пиlтащийс, lув посканl 
па нялlаl ляльна китты ораhна 
мас, пумащипа ясаh лавlам. 
Касh поскан, касh нял – сэhк 
вуl нятап вераl: ляль манты 
тахайна, мувув па лялесты нэh- 
хэт сайlаlат. Йиlап йиты таlна 
муh номасlу, нятты нэhху ант 
сымlамаl», – Ямал мув регио-
нальной безопасность департа-
мент коща Сергей Неустроев 
лавас.

Россия хон мув Президент 
Владимир Путин партам щирна 
поскан маты щир конамса. Щи 
ораhна топ ванна олты Росгвар-
дия хоща ёхатта масl. 
Щи томпына холна йи про-

грамма ропытаl, нэпек ант 
тайты посканат, молтас нялат, 
паханты верат тын сахат мата. 
Тампус, аратэlна сат нэhху 118 
поскан щиты мас, аратэlна 680 
щёрс соlкувайи хайсат. 
Там программа 2018-мет таl 

эваlт ропытаl. Щи сыс 346 
нэhху 416 поскан, кат миллион 
соlкува аратна мас. 

Вера Лонгортова 
хансам потар

Хор ханшты, ёнтты, сэвты па па 
верат пеlа самаh нэ

Х
ор
: 
Л
ю
д
м
и
л
а 
Ш
у
л
ьг
и
н
а 

Щиты Виктория Владимировна 
Сызарова эlты ястаты рахаl. 
Lув там ванан 50 таlа йис, 
щишн lув пиlэlн уйтантысам, 
уlапсайl па рупатайl эlты ин-
щассам.

Щи веран Виктория lув рутэl 
эlты айкеl тус:
– Ма щирэмн, кашh хатнэху 

опращlаl юр еllы туl. Ма, 
ванты, ханты семьяйн сэма пит-
сам, энамсам па уйтlэм 
– опращlам юраhат 
усат. Ащем – Владимир 
Павлович Сызаров. Хан-
ты мирэв ясаh щирн, 
там рут ёх йис тэlн 
туса па сыяhа арысат, 
щишн Сызаров опращ-
нэм кат ясаh «щи арат» 
эlты тыйс. Щи ханты 
рут Касум мув Хуllор 
курт эlты ус. Опращем 
Павел Петрович Сызаров 
1908-мет таlн сэма пи-
тас, Тукъякаh куртаh нэ 
Устинья Ксенофонтовна 
Себурова имия вусlы. 
Lыв семьяеlн lапат 
няврэм сэма питсат, туп 
lаварт ляль порайн мушат эlты 
няl пошхиеlаl антома йисат. 
Опращем сэмlы питас, ляля 
ант вуса, 1947-мет таlн хув 
паната шушмас. Щащем утща 
хащас, lаварт ус, юхат lув 
ищи сорма питас. Евгения опеl 
Владимир па Кирилл апщеhаlаl 
энмаlтас.
Виктория – ма рутэм, ван-

ты, аhкеl Екатерина Ильи-
нична Шульгин рут эlты йиl. 
Асикеl Илья Филиппович Шуль-
гин нэмаl курта маса, щиты 
Илья курт тыйс. Щи курт 
Lорвош район нум муван уl, 
щит Ямал па Югра мувhан 
кимаlн. Илья Филиппович ун 

Виктория Владимировна Сызарова

па юраh икия ус, ляля вура-
тас, туп сам мушl ураhан ант 
вуса, хуl па вой веlпасlаты 
хайса – уlапсайl хуват иса 
порайн хуl план тэкнаптас.  
Владимир Павлович па Екате-
рина Ильинична Сызаровhан 
семьяйн хуlам эви сэма питсат: 
Виктория, Тамара па Алёна. 
Икеl тутаh хопатн, имеl ай 
тохтура рупитсаhан. Виктория 
еllы потартаl: 

  – Игрим куртан сэма пит-
сам. Щи порайн щита «Газпром» 
таха рупитас, щишн ям уlапса 
ус – СССР мувев арсыр мират 
25 щёрас хоят рупитман ус, кат 
ашкуlа па па мосты тахайт усат. 
Ма хут таlа ювмемн ашкуlая 
мантсам, яма утаlтысам, пио-

нерской отряд кущая 
усам, иса порайн хор 
ханшты эви иты стенга-
зета версам. Рущ ясаh, 
литература, черчение, 
хорат ханшты па труд 
урокат мосман тай-
сам. Ашкуlа тумпийн 
«Юннаты», арыты, хор 
ханшты, ёнтты, сэвты 
па па верата утаlтыты 
яhхсам.

14 таl lоватн Виктория Ём-
воша ёхтас па педучилищайн 
воспитателя утаlтыяс. Еllы 
1994-мет таlн имохты Топоl вош 
Д.И. Менделеев нэмпи пединсти
тут «Художественная графика» 
факультетн утаlтыты питас, 
нумаlмасlы: 
– Николай Ефимович Богданец 

па Валентин Степанович Колычев 
– ма урhема мет тынаh утаlтаты 
хоятhан. Lын эlтана туса хорат 
ханшты утаlтысам. Щи пора 
– щит щуняh пора, ар пиlнэ 
тайты питсам. Топоl вошн икия 
мансам, щита Илья похем сэма 
питас, туп щаль – икем ушас, 
там пора унты ант уйтса.
Нэпекан, Виктория Сызарова 

Суматвоша вохса, щита культура 
хотн методиста рупитас. Еllы, 
хатl сыс ай няврэмат тайты хотн 
воспитателя ус. Еllы Игрим кур-
та касlас, щита ипуляh «Детско-
юношеской центр» па искусства 
ашкуlа хоща няврэмат хорат 

ханшты утаlтас. Щи тумпийн 
Виктория Суматвош район дума 
депутат иты куртаh шоши мир 
нушайт туhматас. Lув онтасаlн 
Чуанели куртан няврэмат кеша 
щутщаты таха па Игрим хоща 
«Центр национальной культуры» 
тыйсаhан. Интам пора унты 
куртаh мир lувеlа ун пумащипа 
ястаlат. Щита уlмаlн шукащты 
Степан пох энмаlты вус. 
Ёхи хащам таlатн Викто-

рия Владимировна Ёмвошн ус 
па шукащты няврэмат тайты 
хотн, округ творчества хотн па 
утаlтаты вер туты институтн ру-
питас. Ин Ягуръях курта касlас 
па щита уl. Илья похl лялясман 
lавартан мушмаlса, ёхи китса. 
Ин Степан лялясl, щишн аhкеl 
кашh хатl пойкащаl, ляль со-
рашак ат сохнаl па похl тумтака 
ёхи ат керlаl. 
Лув ванкутlы Ёмвоша ёх- 

тыlыйl, муh соlтанlув кеша 
хошам lуматсохат ёнтаl.  Вик-
тория – ханты ими иты ёнтты, 
сэвты, сак каратты па па верат 
еllы туl, ёlн ханты мир lумат
сохат ёнтаl, вайт сэваl па сак 
эlты арсыр хорамаh сак кеlат 
каратl. 
Виктория Владимировна, наh 

нуптэн 50 таlа йис! Тамхатl 
наhена ар хошам ясаh китlув. 
Наh шоши мир кеша ар ям 
вер версан, щишн ун пумащи-
па ястаlув! Еllы хув йис, хув 
нупат тумтака щуняhа-пищаhа 
уlа! Еllы ищиты щи рут мирэн 
кеша ям верат вера!

Людмила Шульгина 
ханшам потар

Там ванан Югра мув округев lоватан 
Россия хон пелак арсыр муват эlты 
ёхтам Финно-угорской писателят уйтан-
топса манас. Мет оlаh катlэм хатlhанан 
киникайт ханшты ёхат па нэhат Ёмвошн 
усат па рупитсат. 

Щи вер юпийн арпелак поэтат муй пи-
сателят Нефтеюганск па Сорханl вошhан 
ванlтатыя тутлисайт. Ма ищи хоятат 
кутан усам па сыр-сыр айкеl акатсам. 
Имоlтыйн Саран мув эlты уlам потрат 
ханшты нэ пиlн уйтантысам па lувеl 
инщассэм, мата тахайl эlты lув уl па 
муйсыр нэпекат еllы хоятата ханшаl.
– Анастасия, муй хораспи опращ нэм 

тайlан, мата тахайт эlты наh ёхатсан?
– Ма опращ нэмем Анастасия Алек-

сандровна Лосева. Там Югра мув округа 
Сыктывкар вош Коми мув эlты ёхатсам. 
Сыктывкар муh рут ясhев эlты яма рущ 
ясhа ки толмащтатыя, щит Сысола ёхан 
пуhаlн омасты вош. Ма Чупрово куртан 

Няврэмат ураhан потрат ханшаl

Удорской районан сэма питсам. Щи таха 
иса Архангельской область мув лепн уl. 
Ащем, ванта, рущ ики. Щи вер ураhан 
ма рущ эвия няl таlа ёхатты вуш унты 
lуhтассам. Юхат аhкем-ащем саран ёх 
уlты ай курта касаlсат. Щи вуш эlты 
ма саран ясаhан удорской потрапса щирн 
потартыя, ханштыя па lуhаттыя питсам. 
Муh Саран мувн ищи, нын итана, ар 
потрапса щират тайlув. Щиhанща шеhк 
lаhхаты ки питlан, ищипа па тахаятн 
уlтыя саран ёх потрат оша верlан. 
Ма аhкем ищи саран, lув уlты-хоlты 
щираlн па Чупрово куртаh хоятат щут-
щаты хотн куща нэhа ус, рупитас. Тата 
мосванан пенсияя манас па ёlан тайты 
хотаh верlаl пиlн волкемаl па муhева 
нётаl.

– Мата тахайн па муй хораспи рупата 
щиратн наh еllы пеlа иса утаlтысан?
– Мет оlаhан ма Чупрово куртан 

яртъяhмет классаh ашкуlайн утаlтысам. 
Щи отэм, ванта, 2006-мет таlн етшаптасам. 
Юхат Вашгорт кутоп ашкуlайн 10-мет муй 
11-мет классатн еllы утаlтысам. Щаlта 
2009-мет таl вуш эlты па 2013-мет таl 
вуш унты Сыктывкар вошаh государствен-
ной университетн «журналистика» щирн 
еllы утаlтысам. Щиhанща оlаh пораятн 
Сыктывкар вошаh «Прогород» нэмпи га-
зета хоща усам па рупитсам, хота арсыр 
айкеlат рущ ясаhан ханшсам. Еша юхат-
шак муh Удорской район газетаевн рупата 
тайты питсам, хота арпелак айкеl иса 
саран ясаhан ханшсам. Университетэм ет-
шаптамем юпийн, Ухта нэмпи воша мант-

Анастасия Александровна Лосева – умащ потрат 
саран ясаhан ханшты нэ.

сам, хота «Ухта» муй «Прогород Ухта» 
газетайhан хоща айкеlат ханшман вет таl 
сыс усам па яма рупитсам.
Имоlтыйн ошан-щащан ёхатсайм, хоты 

айкеl – щит айкеl, па манэма ищиты 
моlты щирн ма еllы уlапса щирlам 
lэщатты мосlат. Щитэмн ма 2018-мет 
таlн Шошка нэмпи курта Сыктывдинской 
района уlты-хоlты щирlам верты ёхатсам. 
Ин ма Шошка куртан киникайт lуhатты 
хотн библиотекарь нэhа уllам па рупитlам. 
Библиотека хотэв Сыктывкар вошаh центра-
лизованной библиотечной тахая lуhтасман 
уl. Киникайт lуhатты хотэва куш ай ёхат 
па куш ун хоятат иса ёхтыlыlат. 
– Наh ант па ястаlысан манэма, муйсыр 

верат ураhан ай потрат ханшlан?
– Ма потарlамн сыр-сыр умащ потрат 

па монщат няврэмата ханшlам. Щи вер 
ураhан Саран мувев журналат, щит: «Би-
кинь» («Искорка») па «Йолога» («Эхо»), 
хоlна «Радуга» нэпекн ищи умащ потрат 
няврэмат ураhан верlам. Щаlта хащам 
таlэмн ма всероссийской касапсая «Языко-

вая арт-резиденция» тахая па питсам. Щий 
Камчатка, Ямал, Благовещенск, Оренбург, 
Чувашия, Башкирия, Марий Эл, Новоси-
бирск эlты хоятат па ёхатlат. 
– Анастасия, аlпа, моlты тус потар 

муhева япсыена ин потартыя верытlан?
– Тата мосванан ма щимащ потаршупие 

ханшсам, ин туhа-щира хуlантаты: «Муh 
мирэв хоятат потарlат, хоты ай пораята 
нын па нэмоlты ишатн ант па ёхатlаты. 
Ма па щи верата иса ант эваllам. 
Щиhанща ма хощаема, хун эвием сэма 
питас, ма матты ки кимет пуш ай пора 
таllама ёхатсам. Имоlтыйн мин ай эвием 
пиlн унта мантсаман ванттыя, муй щирн 
лыптат муй юхат энамlат.
Щиhанща лыпат моштаlман па lув 

лепаlн иl омасlаман ванттыя, муй щирн 
lув энамаl па хоты аваl! Щаlта хомлахие 
моштаlман па тынаh кев хошапева lувеl 
эсаllаман па вантlаман, муй иты lув 
тыеl-тохеl сора яhхаl. Юхат па щи хом-
лах lув щираlн уlтыя еllы эсаllаман». 
Ма щи вер эlты потартыя ин нынана 
вутщиlам, хоты хун ай эви хоща няврэм 
сэма питl, lув муh уlтыя-хоlтыя щирэв 
пеlа па щирн ванттыя питщаl, матты ки 
lув яlпа няврэма йиl. Щимащ воlаh верат 
эlты ма ай потарlам хоща тамхатl унты 
туса ханшlам.
Ма нумастэмн, ма ханшам потарlам 

ищипа арсыр финно-угорской хоятата 
еllы мосмитlат. Ёхи хащам кутатн щиты 
верытlам ястатыя, хоты Финно-угорской пи-
сателят уйтантопсайт муhева шеhк мосlат. 
Щи онтасэвн муh арсыр яlап потрат туса 
па хорасаhа еllы ханштыя верытlув па 
кашh пуш ошаh-щащаh хоятат пиlн щи 
мирхотатн уйтантыlув па потрэмиlув!

Владимир Енов ханшам потар

А.С. Пушкин нэмпи киникайт lуhатты 
хот Сорханl вошн, хота Финно-

угорской писателят уйтантопса манас.       

Яlап таl емаh па сются-
ты хатlат антом туп няв-
рэматан, ун хоятатан па 
шеhк lаваllайт. Ашкуlая, 
рупатая манты ант мосаl, 
хувшак оllан, рутlан, lу- 
хасlан пиlан уйтантыlан, 
мойlапсайт шитlан.

Яlап таl емаh хатlата 
вошатан па куртатан хорам, 
ольпаh хуl юхат lонсьсайт, 
няврэмат ураhан еhк харат, 
рэпат, ёнтты, хухатlыты, 
хатэмиты тахайт версайт.  
Сютсяты хатlатан архор-

пи уйтантопсайт lэсятсайт, 
кинайт этаlтасайт, вератты 
харат lарпитсайт. Пулhават 
вошан «Дом ремёсел» хо-

тан таlаh lапат мастер-
классат мантсат. Ун хоятат 
па няврэмат яlап таl хорам 
хорат, пормасат, ёнттотат 
версат. Ям номасан, lув 
ёшlаlан верам пормасlаl 
па мойlапсайlаl пиlан ёхи 
маныlысат.
Каникуlайн няврэмиет, 

хой рутlаl хося яhхсат, хой 
хошам мува тутlысайт. Ёlан 
хасям эвет па похат, куш-
кепа иськи, камн ёнтман, 
навраlтыман пора хайсат. 
Сикем сора сютсяты 

хатlат етшасат. Ар амат, 
каш па ой тусат. 

Альбина Тырлина 
ханшам потар 

Яlап таl сютсяты хатlатан 
каш па умась

Катра йисан, ляль уlты по-
райн. Ху рут ванты антам. 
Имет вутщая хащсат. Воllы 
таl куртан хащмеl, ун пиращ 
ими па lув меняl. Меняl, 
веlсишак сэма питам ай няв-
рэм тайl. Щиты уlтэl эlты, 
торн верты порая йис. Торн 
верты lуh курта манты мосаl. 
Хопан, lоваlман айlта щи 
ёхатсаhан. Уты киlсаhан.
Кат паварт хот омасlаhан. И 

хотаl катра, кимет хотаl, яlап 
паварт хот.
Ун ийимеl инщасаl:
– Наh эвие маты хота 

lоhlан? 
Ай нэhаl ястаl:
– Ма яlап хота lоhlам.
Щикеман ун ийимеl ястаl:
– Ма пиращ, катра хотэма 

lоhlам.
Етная йис, иl оlты порая 

йис. Ун ийимеl оваl лап 
тухарсаllы, ишниlаl лап 
таlсаllы, щаlта веlщи иl 
оlас.
Имоlтыйн оваl щи сэhкты 

питса.
– Овен пунши, пунши!
Камн хутли этас. Ун ими, lув 

ванты, хув уlам ими, хун lув 
сора оваl пуншlаlы. Ишнеl 
хултысlы… камн нюр патлам. 
Щикеман муlан омасты lуhхи 
lаращ пелки пуншантыйl па 
ястаl:
– Овен аl пунши, овен аl 

Унт куль

пунши, овен ки пуншlан – сор-
мен уйтlан. Ун ими щаlта иl 
оlас. Туп иl войпты вутщиlа, 
имоlтыйн па щи оваl сэhкты 
питса.
– Овен пунши, пунши!
Камн хутли этас!
Ун ими айlта нох lойс.
Хув уlам ими хун lув сора 

оваl пуншlаlы. Ишнеl па 

хултысlы, камн хонна нюр 
патлам. Муlан омасты lуhхи 
lаращ па щи пуншантыйl.
– Овен аl пунши, овен аl 

пунши, овен ки пуншlан – 
сормен уйтlан. Щаlта ун ими 
ванашак lуhхи lаращ хоща 
хатаl, норы кутпа па иl оlаl. 
Туп вояпты вутщиlа, оваl па 
щи тарhаlты питlа.
– Овен пунши, пунши! Камн 

хутли этас! 
Ин ими па щи айlта нох 

lойс. Оваl сора хун пуншlаlы. 
Ишнеl хултысlы. Камн хут-
ли веlщишак этты вутщийl. 
Lуhх lаращ щикеман па щи 
пуншантыйl.
– Овен аl пунши, овен аl 

пунши, овен ки пуншlэн – сор-
мен уйтlан. Ун ими айlта вуты 
манас па норы кутпаlа яlпа 
иl оlас. Щаlта щи вояпса. 
Хув-ван оlас, нох верlас. Нох 
киlас, камн нюр навия ювмаl. 
Ишнеl пуншсаllы пелки, оваl 
пуншсаllы.
Камн щимащ нави хатl, па 

воllы умащ ванттыя.

Яlап хот пеlа аhкармас па 
ай нэhаl оваl пелки вощкамаl. 
Вана манас, хот lыпи – таl. 
Щаlта щи самаl паlщаман 
ёхатlа. Нумасаl, нык хопа, 
манты куш мосаl.
Щаlта сора-сора ныкlы щи 

наварты питас. Рэп lоhlа ёх-
тас. Рэп lоhаl эlты иl охаlты 

питас па, тыеl карэмас, па и 
нэhаl таl охпушхаl кертlыяl. 
Еllы шушмас. Кимет пелка 
валэмас па няврэм суlат лакки 
таlамат. Щаlта па щи иllы 
шушаl, хопаlа туп ёхатаl. Ин 
куляl рэп lоhаlан па этас. 
– Lоя, lоя щи па мощатlэм. 

Хува хун манlан!
Ин ийимев хоп нык лукемасlы. 

Сора-сора хопа lэlас. Щаlта 
муй юр тайl, lоваlты питас, 
ёхlы таl кураl ныlа. Муй юр 
тайl, щи lоваlаl, щи lоваlаl, 
ов шанш ванты, еша куш кен. 
Ин куль навараl, уваl. 
– Lоя, lоя, ищипа мо- 

щатlэм! 
И оттыйн куляl ёхи щи хащ-

ты питас. Ин имев еllы щиты 
щи lоваlаl. Щиты lоваlтаl 
эlты, куляl воllы пентас. 
Щиты щи ун пиращ имев куль 
эlты хонтас.
Хонна мосаh ин па, там тум-

такан, монщ монщман уl!

Любовь Возелова 
lэщатсаllы



       № 2 (1305) Яlап таl 10 хатl 2026 таl8

Издатель
Департамент внутренней политики ЯНАО

(629008, ЯНАО, г.Салехард, 
пр-кт Молодёжи, д. 9, каб. 708)

Отпечатано в АНО «Ямал-Медиа»
Юридический адрес: 629003, Ямало-
Ненецкий автономный округ. г. Салехард, 
мкр. Богдана Кнунянца, д. 1, каб. 106
 
Фактический адрес: 629007, Ямало-
Ненецкий автономный округ, г. Салехард, 
ул. Чубынина, д. 39А

Газета 
«LУХ АВТ»
Адрес редакции: 
629003, ЯНАО,
г.Салехард, 

мкр. Богдана Кнунянца, 
д. 1, каб. 106

+7 (34922) 4-68-63

Учредитель 
Департамент внутренней политики 

Ямало-Ненецкого автономного округа
(629008, ЯНАО, г.Салехард, пр-кт Молодёжи, 

д. 9, каб. 708)

Газета зарегистрирована
Управлением федеральной службы по надзору 
в сфере связи, информационных технологий 
и массовых коммуникаций по Тюменской 

области, ХМАО-Югре и ЯНАО
19 апреля 2012 года

Регистрационный ПИ № ТУ72-00558

Главный редактор
Яковлева

Аллина Кирилловна

Тираж 1300 Заказ 12 тз     
Подписные индексы: 

на год – ПА700, на полугодие – ПР561

№ 2 (1305)
Газета вышла в свет 10 января 2026г.
Подписано в печать 26 декабря 2025г.

по графику: 16.00
фактически: 16.00

Газета выходит по субботам

Цена годовой подписки 88 руб., 
в розницу не распространяется

Е-mail: 
luh.avt@yamal-media.ru

И. о. генерального 
директора 

АНО «Ямал-Медиа» 
Чигиринова Елена 
Константиновна

Потрат

(Оӆаң шупаӆ № 1 ӆуңтаӆн)

– Өс тэм рутьәт мантэма әнтә 
ӓвәӆӆәт, ӱрәккә – мăвәӆҳә певәртӆаӆ – 
учӆаӆ ăӆә тет кәӆӆәт.

– Өс тю вӓрта, вӓрәм. Тит ропитӆәтә 
қө вӓрәм қот, кӱта вӓрәм қутыӆ.

– Қот өвтыӆ қвә мӓрә йәмҳә вӆ?
– Ма тәҳ йвәтмам ӆатнә әнта, иӆә 

кӓси ăӆә нмӆи, тю ӆатнә певәрт, пaрт 
әнтэм вӆ. Тьваләң қот вӆ.

– Өс тэм пӓләкнә әтьә қот луми 
ӆэйӆәм.

– Тит тәт вăӆәм ики Тайбин Яков, 
пәӆӆәҳ ики вăӆәм қот, ӆин қутын. Теӆ 
соҳит пә мәҳиӆа мән. Тю мәнмаӆ тăвнә 
мемиҳә йәҳ. Тит ӆин вăӆәм қутын.

– Әй тоҳинә, Тайбин Якәп тәт қөтта 
вӆ.

– Вәстю, ма тю қот иӆты ястәӆәм, 
ӆӱв тт вӆ.

– Өс тэм ӆң қот, сӱҳәс қот 
қутьәңнә?

– Тит мәң вăӆәм қутув, тьә йоққәнат 
вăӆәм қотӆув. Ең оӆ ӱрәккә тт вӆув. 
Тит әйқа вӆув ти қотнә, тәт ваннә. Тит 
Айпәли мӱкким оӆҳә йәҳ? Ти отьәт, 
қотәт, мәтӆит вӓрмав ӆатнә Айпәли ӓви 
нӓм вәртә пӱксәлҳә вӆ, тю ӆатнә мин 
теҳ кисәӆмән. Кисәӆмән мӱвә, Аснә 
кӓрҳиӆәмамән пырнә, техә йӱвмән, 
тет ең оӆ ӱрәккә вӆмән. Тт вӆмән, 
вӆмән, өс ит тэм мәҳа ти йӱви.

– Өс Кӓккәң уринә қот тйтәҳ.
– Кӓккәң уринә йыс нпәт унәӆта 

виҷә вăӆәм қутыӆ. Йәӆәп қот, ма 
йвәтмам ӆатнә, вӓрәнты. Ăӆә ястәтаҳә, 
тэм йоҳ тетикиӆ вăӆтә унәӆта, вăӆтә 
мәҳиӆ. Виҷә вăӆтә мәҳиӆ, виҷә тәт 
вӆәт. Миннә твә қыймаӆ пырнә, 
рутьәтнә өс ти нқ раңии, қотәт 
вӓрәнтәҳӆәт.

– Руть қот тт омәсӆ. Рутьәт тт қуӆ 
кәнҷмин йăңқиӆәӆәт?

– Әнта. Мӱвә аңкенос, тит мӱвәӆит 
вӆәт? Тю Салаваты йоҳ юҳ ӆртмин 
вӆәт.

Оӆәң ӆатнә тэм мәҳа йӱвәт, кӓв 
лэк вӓрта йәҳәм ӆатнә. Тит әщо мәң 
касәӆмав оӆнә, тәҳ йвтәт.

– Өс тэм Қв рӓпәт, уҷәтнә, ти мәта 
мәҳәтнә қот әнтә тйтәҳ?

– Мәң энта, ти выҷнә әнтә вӆув.
– Өс тэм Ӆимәң нум пӓләкнә қот 

тйтәҳ?
– Нум пӓләкнә әнта. Қуӆ кәнҷмин 

мәң йăңқиӆув. Йăңқиӆув, тт вăӆәм 
нпәтнә, сойпаӆәмин уҷмин. 

– Өс тэм йимәң мәта тоҳитнә, 
Пăрнэ рӓпәт уҷәт қутьәңнә йăңқиӆтәҳ? 
Йим воҷа йăңқиӆтәҳ?

– Ăӆә йăңқиӆта, мәң виҷә йăңқиӆув. 
Твә йвәттә ӆатнә порексәӆи, уҷӆи, 

СУРГУТСКИЙ
ДИАЛЕКТ Колыванов йоҳ пәкәт

мәта тоҳи қөӆәмтәтә ӆатнә. Моқи 
вăӆәм ӆатнә, мӱвә тңпайӆәҳ т 
қөӆәмтәӆи?! Тит мин Корныйнам виҷә 
нриәҳәӆмән моқи, бенсин уҷ пәтан, 
тәт вăӆмамән ӆатнә.

– Нӱң Корный мҷә өвтәт нмӆәӆа, 
әнтә.

– Тьăқа әнтә, ма өвтәтнә қунтә 
таӆәксәҳӆәм.

– Ма тит айнә вăӆмам ӆатнә, тт 
таӆәксәҳӆәм, ăньӆәң мӱв тоҳи ма 
нмӆәм. Йәҳәмнат Ӆимәң школаҳа 
йăңқиӆәм латнә. Нмтаҳә, әй мәта 
тоҳи пә әнтә нмӆәм. Әй тоҳинә, айӆәҳ 
там ястәҳәӆ, ти қăмәтҳи рӓпнә ӆистан 
кӓвәт вăӆӆәт.

– Тьăқа, ма тюминт мәта тоҳи әнтә 
вуӆәм.

– Тт ӆистан кӓв кәнҷӆи қунтә, то 
тю йәҳтәӆи. Мин мәнмамән ӆатнә, 
айӆәҳ тамнат ӆистан кӓв йяҳтәмән, 
ăнта мәтапи рӓпнә, ма айәли вӆәм 
панә мәҳ пә әнтә арьяӆәм.

– Өс виҷә сойпаӆтә рутьәт вәс 
қăнтҳәт, сәйиӆ мӱв тоҳинә?

– Қв рӓпнә ӆәҳ сойпаӆәҳӆәт.
– Ма нмтамнә, ти Микипырәт, 

уҷәт әйнам қăнтәҳ йоҳ тт сойпаӆәмин 
вӆәт. Тт вӆәт мӱвә па тоҳинә, ма әнтә 
вуӆэм.

– Ури мәҳ ыӆ пӓләкнә вӆәт. Вирси 
йăвән өңнә уҷ вăӆиӆәт, тт сойпаӆәмин 
йăңқиӆәт. Ти тоҳинә моқи қăнтәк қө 
йәмат ар вӆ. Па тоҳинә йăрҳан йоҳ, 
мәтӆит, әйнам Ӆимәң қвит сойпаӆәмин 
йăңқиӆәт. Ит ястәтә, мунт ястәтә, 
Сарайәң вантәң нумпинам сойпаӆәмин 
йăңқиӆәт.

– Ти сәйәт әйнам сойәп қăрә тăйӆәт?
– Әй мәта тоҳит, әйнам сойәп 

қăрә тăйӆәт. Тит мәң ти тоҳитнә арпа 
вантмин йăңқиӆув. Өс ăв йта нқ 
ньыньтьәмтәӆи.

– Тенә ти вӆи тю ӆатнә. Мәттә 
тэм мәта тоҳитнә, әнәӆ кирип пӓләккә 
орийәҳ. Ти ясәң әнтә вуӆэ?

– Ма ти ясәң әнтә вуӆэм. Әнтә 
вуӆэм, ăӆә әсэҳ тәтнә ӓрәҳӆәҳӆи, тю 
кирип мӱват ăнта теҳә кӓмпләмты.

– Ăӆә мәта ӆуңқнә-каӆәтнә 
кӓмпләмты.

– Ӆәҳ пә тьăқа ти вуӆиӆ. Ӆуңқәтнә 
ти, ăӆә йәмнам қяҳинә. Ăӆә ястәтаҳә, 
моньть. 

– Ӆӱв тьăқа ма қөӆь вуӆэм, ти йыс 
йоҳ ма әнтә вуйиӆам.

– Сӑстәң рӓп иӆты ясәң.
– Вәс тю, ар мәта нпәт қвин тенә 

кӓмпләмты, ăӆә нмӆи. Ма тит тмпи 
ясәң қӆнә ястәӆәм. Ӆяӆьәксәтә соҳит, 
твәнә қӆат кӓмпләмты.

– Ӆуңқәт, каӆтәт нюӆа питәт.
– Ӆӱв вәс ăӆә нмӆи, нюӆа питәт.
– Тт, ти тоҳинә нӱң вăӆиӆән, әнта?
– Ма әнта, ăӆә вансипнә ăнта 

йăңқиӆув.Ут пӓләки пә йăңқиӆув. Ут 
пӓләкнә тюминт сойәм тăяӆ. Ти рӓп ăӆә 
мәта кириплиңки қăмәтҳи ăӆаӆ. вәр 
рӓплиңки, па рӓпәт киньтя йәмат вәр, 
ăӆә мәта кирип. Мәттә ӆуңқәтнә твәнә 
кӓмпләмты

– Нӱң сар унәӆ тйи мыньте, 
мӱвә тоҳинә сӓма питән. Вăӆәм вӓра 
мыньте.

– Сортәмнә сӓма питәм, Йăвән 
ӆор қонәңнә вӆув. Ма мәта ӆвитҳә 
йәҳмам ӆатнә, қөӆәм мӱвә ньәӆә 
оӆҳә йәҳәм, мәң Вать йăвәна йӱвув. 
Вать йăвәннә вӆув, вӆув, тӆ соҳит 
лопкаҳа ай рытнат мәны Пиң воҷ 
вӓрта. Певәрт қотәт вӓрат, школаҳа 
тт, Пиңнә пә ти вәйойәм. Школаҳи 
өс тэм мәҳа тувойәм, тәт қөтта ти 
вăӆҳиюв. Аснә, па тоҳитнә әйнам ти 
кӓрҳиӆәҳӆув. Ӆңин Аснә, тӱӆҳин өс 
тәт қуӆ қәнҷмин, вӆув.

 (Еӆӆы па уӆ)

Аграфена Сопочина
 ханшам потар

